
				এই পৃষ্ঠাটোৰ বৈধকৰণ হৈছে
৭২
কুমৰ-হৰণ





অগনিৰ গড় গোট দেখিলা তহিত।

প্ৰলয়ৰ বহ্নি যেন দেখি উজ্জ্বলিত॥

গৰুড়ক চাই আদেশিলা চক্ৰপাণি।

অগনিৰ গঢ় তুমি নুমায়ো আপুনি॥

কৃষ্ণৰ আদেশ বাণী শুনি পক্ষীৰাজ।

উড়াৱ কৰিয়া গৈলা সাগৰৰ মাজ॥

দুই পাখি ঢাকি যান্ত উদয়াস্ত গিৰি।

গাণ্ডি গোটে ঢাকি যান্ত ব্ৰহ্ম সভা পুৰী॥

দুই ভৰি ঢাকি যান্ত মাৰুতৰ পথ।

চলয় গৰুড় পক্ষী নাৰায়ণ ৰথ॥

দীঘলে পশ্চাশ লক্ষ পক্ষী মহামানী।

মধ্যসাগৰত তাৰ আণ্ঠু ভৈল পানী॥

সাগৰৰ জলক পক্ষীয়ে ভৰি আনি।

শোণিত পুৰক ঢাকি বৰষিলা পানী॥

প্ৰলয়ৰ মেঘে যেন বৰিষয় ধাৰে।

প্ৰহৰেক মানে জল বহে একতৰে॥

অবিচ্ছেদে বৰষিল পক্ষীৰাজ দৃঢ়।

নুমাইল অগনি সবে ভাগি গৈল গঢ়॥

শোণিতপুৰৰ প্ৰজা ভৈল মহাভয়।

পৰাঠ মিলিল বুলি ভৈগৈল বিস্ময়॥

